
ӨНІП КЕТКЕН ДӘНДЕРМЕН БАЙЫТЫЛҒАН СҮТҚЫШҚЫЛДЫ
ӨНІМДЕР

Төлеміс Т.С.

Адам денсаулығының сақтауын қамтамасыз ететін маңызды
шарттарының бірі дұрыс тамақтану болып табылады. Өкінішке орай,
көптеген зерттеулерге сүйенсек, азық – түлік өнімдерінің өндірісінде
алмастырылмайтын амин қышқылдары, дәрумендер, ферменттер,
фитогормондар және басқа да биологиялық белсенді компоненттер құрамы,
технологиялық өңдеу процесінде төмендейді.  Бұл азық – түлік өнімдерінің
биологиялық құндылығының төмендеуіне, адам ағзасының зат алмасу
процесінің бұзылуына және нәтижесінде оңтайлы емес тамақтану –
денсаулықтың нашарлауына әкеліп соқтырады.

Сондықтан құрамында теңдестірілген түрде қажетті тағамдық
ингредиенттері: ақуыздар, майлар, көмірсулар, сонымен қатар дәрумендер,
минералды заттар және басқа да биологиялық белсенді компоненттері  бар
биологиялық құндылығы жоғары азық – түлік өнімдерін өндіру актуалды
болып саналады. Адамның тәуліктік ас үлесін биологиялық құндылығы
жоғары азық – түлік өнімдерімен байыту тиімді болып келеді.

Азық – түлік өнімдерін дәрумендермен, жетіспейтін макро және микро
элементтермен байыту – адам тамақтануының дәстүрлі құрылымына қатерлі
араласу болып саналады. Мұндай араласуға қолданылатын азық – түлік
өнімдерінің құрамы мен тағамдық құндылығының өзгеруіне байланысты
объективті экологиялық факторлар, сонымен бірге физикалық қуат
шығынының төмендеуі әсер етеді.

Сүтқышқылды өнімдерді қорғау факторларымен байыту адамның
физикалық дамуына жағымды әсер етеді: аурулардың төмендеуі, иммундық
жүйенің құрылуы, ішек микробиоценозының түзілуі және т.б. Сүтқышқылды
өнімдерге енгізілетін өсімдік тектес қоспалар, оларға бірқатар пайдалы
қасиеттер береді. Сонымен қоса азық – түлік өнімдерін байыту әдісі
экономикалық тұрғыдан пайдалы және өндірісте оңай қолданылады.

Байыту факторы ретінде сүтқышқылды өнімді өндіруде өніп кеткен
дәндер пайдаланылады. Өніп кеткен дәндер деп, қысқа түпті, бірақ
жапырақсыз жапсырылған дән немесе бұршақ аталады. Өніп кеткен
дәндерде оңтайлы тамақтану үшін қажетті ингредиенттер жиынттығы бар –
ақуыздар, жеңіл сіңірілетін көмірсулар, тағамдық талшықтары бар жасұнық,
минералды заттар, дәрумендер. Сонымен бірге, өніп кеткен дәндерде бояғыш
және полифенолды байланыстар, өсімдікті ферменттер және гормондар бар.
Сол себепті бидайдың, арпаның, сұлының, жүгерінің өніп кеткен дәндері



қосылған азық – түлік өнімдері тек қана дұрыс тамақтануда ғана емес,
сонымен қоса емдік, диеталық тамақтануда қолданылуы мүмкін.

Өніп кеткен дәндердің құрамына кіретін ақуыздар сандық құрамымен
бірге, аминқышқылдарының арақатынасымен ерекшеленеді, бұл олардың
адам ағзасына биологиялық әсерін анықтайды. Осылайша, өніп кеткен
дәндерде ақуыз, соның ішінде ағзадағы зат алмасу процесінің
тұрақтандырғыштары  лизин, метионин, триптофан, гистидин, цистин,
аргинин сияқты алмастырылмайтын аминқышқылдар мөлшері жоғары.

Lactobacillus және Bifidobacterium әдетте адам физиологиясына
жағымды әсер етеді. Үнді биотехнология институтында олардың
сүтқышқылды өнімдермен байланысын тапты. Өніп кеткен дәндердің
Bifidobacterium штаммдарының дамуына жағымды әсерін және олар
коммерциялық қолжетімді пробиотиктер болып табылатынын өз
зерттеулерінде көрсетті.

Ресей университетінде өніп кеткен арпа дәндерін сүтқышқылды өнімге
қосу арқылы, функционалды сүтқышқылды өнімді шығарды. Олар сараптама
арқылы өніп кеткен дән қосылған сүтқышқылды өнімнің антиоксиданттық
қасиеті, өніп кетпеген дән қосылған сүтқышқылды өнімнен жоғары екенін
дәлелдеді.

Қорыта келе, компоненттердің бірегей биохимиялық құрамына,
антиоксиданттық белсенділігіне, Bifidobacterium штаммдарының дамуына
жағымды әсерін және олар коммерциялық қолжетімді пробиотиктер болуына
байланысты өніп кеткен дәндермен байытылған сүтқышқылды өнімдерді
шығару орынды және келешегі зор екеніне көз жеткізуге болады.

